
1 
 

Ohcejoga gielda  

  

SAJÁDATLÁVVAČILGEHUS 
Gáresgasnjárgga sajádatlávva  

EVTTOHUS 23.4.2022  

 

 



2 
 

1. VUOĐĐO- JA DOVDDALDATDIEĐUT  

1.1 Dovddaldatdieđut  

Gielda      Ohcejohka  

Gieldda oassi     Girkosiida  

Láva namma     Gáregasnjárgga sajádatlávva  

Lávva      Sajádatlávva  

Oktavuođadieđut     Ohcejoga gielda:  
Gielddahoavda Taina Pieski, tel. 050 535 1574, 
s.poasta: taina.pieski@utsjoki.fi  

Giddodatoaivámuš Markku Porsanger, tel. 0400 
158 561, s.poasta: markku.porsanger@utsjoki.fi  

Lávvačálli Mirja Savolainen, tel. 040 631 9435, 
s.poasta: mirja.savolainen@edu.utsjoki.fi  

Láva dahkki:                              
Seitap Oy Tapani Honkanen, 
eanamihtidanteknihkkár, YKS 282,              
tel. 0400 391 468, s.poasta: 
tapani.honkanen@seitap.inet.fi  

Gielddastivra     5.11.2020 § 123  
Johtui bidjamis almm. beaivemearri   9.11.2021  
Válmmaštallanmateriála oaidnináigi  
Evttohusa oaidnináigi  
Gielddastivra  
Gielddastivra   



3 
 

Sisdoallu  

1. VUOĐĐO- JA DOVDDALDATDIEĐUT .................................................................. 2  

1.1 Dovddaldatdieđut ............................................................................................. 2 

Sisdoallu ................................................................................................................3  

1.2 Lávvaguovllu sajádat ....................................................................................... 5  

1.3 Láva namma ja mihttomearri ............................................................................ 6  

1.4 Lávvačilgehusa mielddusáššegirjjit .................................................................. 

6  

2. ČOAHKKÁIGEASSU ........................................................................................... 6  

2.1 Lávvaproseassa muttut .................................................................................... 6  

2.2 Sajádatlávva ..................................................................................................... 6  

2.3 Sajádatláva ollašuhttin ..................................................................................... 6  

3. PLÁNEMA VUOLGGASAJIT ............................................................................... 7 

3.1 Plánaguovlu ..................................................................................................... 7  

3.1.1 Guovlu oppalaččat ........................................................................................... 7  

3.1.2 Eanaoamasteapmi ......................................................................................... 7  

3.1.3 Luonddubiras .................................................................................................. 7  

3.1.4 Huksejuvvon biras ..........................................................................................16  

3.2 Plánendilli ...................................................................................................... 25  

3.2.1 Lávvaguovllu guoskevaš plánat ja mearrádusat ................................................ 25  

4. SAJÁDATLÁVA PLÁNEMA MUTTUT ................................................................. 27  

4.1 Sajádatláva mihttomearit ................................................................................ 27  

4.2 Plánema álggaheapmi ja mearrádusat mat guoskkahit dan ............................. 27  

4.3 Oassálastin ja ovttasbargu ............................................................................. 27  

4.3.1 Oasálaččat .................................................................................................... 27  

4.3.2 Johtuibidjan ................................................................................................... 28  

4.3.3 Oassálastin ja vuorrováikkuhusmeannudeamit ................................................. 28  

4.3.4 Virgeoapmahašovttasbargu ............................................................................ 28  

4.4 Sajádatláva mihttomearit ................................................................................ 28  

4.4.1 Vuolggasadjemateriála addán mihttomearit ...................................................... 28  

4.5 Sajádatlávvačovdosa molssaeavttut ja daid váikkuhusat ................................ 

35  



4 
 

4.5.1 Váikkuhusaid čielggadeapmi, árvvoštallan ja veardádallan ................................ 35  

4.6 Birrasa hehttejeaddji dahkkit .......................................................................... 37  
4.7 Molssaeavttut, válljen ja ákkat ….…………….………………………….………..37 
4.71 Miellaguottut ja daid vuhtiiváldin …………………….………………………….… 39 
 

   5. SAJÁDATLÁVA GOVVÁDUS............................................................................... 39  
 

5.1 Láva struktuvra ...................................................................................................39  

5.1.1 Mihttodallan ...................................................................................................... 39  
5.1.2 Bálvalusat ......................................................................................................... 39  

 

   5.2 Birrasa kvalitehta guoskevaš mihttomeriid ollašuvvan ...................................... 39  

 5.3 Láva váikkuhusat ................................................................................................ 39  

   5.3.1 Váikkuhusat ....................................................................................................... 39  
 5.3.2 Láva gaskavuohta váldegottálaš guovlluidgeavahanmihttomeriide .......................... 39  
 5.3.3 Láva gaskavuohta eanagottelávvii ........................................................................ 41  
 5.3.4 Láva gaskavuohta oppalašlávvii ........................................................................... 41  

 
5.4 Lávvamerkemat ja mearrádusat ............................................................................. 42  

  5.5 Nomenklatuvra ...................................................................................................... 42  

  6. SAJÁDATLÁVVAGUOVLLU OLLAŠUHTTIN JA ČUOVVUN ...................................... 43  

  6.1 Ollašuhttima stivrejeaddji ja áiccalmahtti plánat ................................................... 43  

  6.2 Ollašuhttin ja álggaheapmi .................................................................................... 44  

  6.3 Ollašuhttima čuovvun ………………............................................................................ 44  

  Sajádatláva čuovvunskovvi ………………………………….…….....……….....…….....………..………….. 45 



5 
 

1.2 Lávvaguovllu sajádat  

Plánaguovlu lea Ohcejoga gieldda Gáregasnjárgga gili čoahkkebáikkis. Plánema 
čuozáhahkan lea sullii 152 hektára sturrosaš guovlu.  

Govva 1. Sajádatkárta. © Eanamihtidanlágádus 10/2021.  

 
 
 
 
 
 
 
 
 
 
 
 
 
 
 
 
 
 
 
 
 

Govva 2. Plánaguovllu sajádat ja ráddjen. © Eanamihtidanlágádus 10/2021.  

1.3 Láva namma ja mihttomearri  

Láva namma lea Gáregasnjárgga sajádatlávva. Mihttomearrin lea gárvvistit 
Gáregasnjárgga gili čoahkkebáikái vuosttamuš sajádatláva. Lávvabarggu mihttomearrin 
lea heivehit oktii ekologalaš, eanadatlaš, kultuvrralaš, sosiálalaš ja ekonomalaš 
vuolggasajiid buoremus vejolaš vugiin. Lassin lávvabarggus vuhtiiváldit boazodoalu ja 
luondduealáhusaid dorvvasteami. Guovlu gosa lávva ráhkaduvvo lea Gáregasnjárgga gili 
čoahkkebáikki guovlu, ja lávas ferte čoavdit servodatstruktuvrra dáfus guovddáš huksema 
stivrema ja heiveheami eanadatlaččat ja kultuvrralaččat mearkkašahtti gilibirrasii. 

1.4 Lávvačilgehusa mielddusáššegirjjit  

1. Sajádatlávvakárta   
2. Čuovvunskovvi  
3. Oassálastin- ja árvvoštallanplána (OAS)  
4. Čoahkkáigeassu válmmaštallanmateriála ja evttohusa cealkámušain sihke 

miellaguottuin ja muittuhusain ja vástádusat dáidda 
 
 

Láva guoskevaš čielggadusat  
 5.Gáregasnjárgga huksejuvvon biras ja eanadatstruktuvra. Arkkitehtitoimisto Jarmo Lokio 

Oy, Jarmo Lokio, 15.12.2021.  
6. Gáregasnjárgga luonddučielggadus sajádatláva várás. Luontoselvitys Kangas Oy,  

Pia Kangas, 27.12.2021.  
 

2. ČOAHKKÁIGEASSU  

2.1 Lávvaproseassa muttut  

Láva ráhkadeapmi lea biddjojuvvon johtui Ohcejoga gielddastivra mearrádusain 5.11.2020 
§ 123. Oassálastin- ja árvvoštallanplána biddjojuvvui oaidninláhkái 9.6.2021 rájes. Láva 
válmmaštallanmateriála lei oaidninláhkái x.x.xxxx gaskasaš áiggi. Lávas bohte x 
cealkámuša ja x miellaguottu. Lávvaevttohus lei oaidninláhkái x.x.xxxx gaskasaš áiggi. 
Lávvaevttohusas bohte mearreáiggis x cealkámuša ja x muittuhusa. Dievasmahttit go 
lávvaproseassa ovdána.  

2.2 Sajádatlávva  

Sajádatlávas čujuhuvvojit guvlui vistehuksema guovllut (AP, AO), viste- ja fitnodathuksema 
guovllut (AL), turismabálvalusaid guovllut (RM), industriijaguovllut (T), almmolaš 
ráhkadusaid guovlu (Y), kirku ráhkadusaid guovlu (YK) ja dása laktáseaddji hávdeeatnama 
guovlu (EH). Lassin guvlui čujuhuvvojit lagašáhpasmuhttinguovllut (VL), guovllut vuovde- 
ja boazodollui (M), fanassátkoguovlu (LV), maŋŋegieđahallanguovlu (EJ) ja 
suodjeruonasguovllut (EV).  

2.3 Sajádatláva ollašuhttin  
 Sajádatláva ollašuhttima sáhttá álggahit dalánaga, go lávva boahtá fápmui. 

3. PLÁNEMA VUOLGGASAJIT 
 

3.1  Plánaguovlu  
 

3.1.1  Guovlu oppalaččat  

Plánaguovlu lea Gáregasnjárgga gili čoahkkebáikki guovllu. Plánaguovllus leat ee. 
smávvavistit, gávppálaš bálvalusat, kapealla ja dan hávdeeanan ja Suoma ja Norgga 
gaskasaš rádjerasttildanbáiki. Gáregasnjárggas ásset sullii 300 olbmo.  

 

     Govva 3. Govva plánaguovllus. Milla Defoto 6/2021.  

3.1.2  Eananoamasteapmi  

Lávvaguovlu lea priváhta, stáhta, searvegotti ja gieldda oamastusas.  

3.1.3  Luonddubiras  

Luonddudilit Gáregasnjárgga oasseoppalašlávvačilgehusa luonddubirasčielggadusa 

mielde:  

”Deanuleahki ja Anárjoga leahki leat šaddan jo ovdal maŋimuš jiekŋaáigodaga. Go áiggit 
leat gollan johka lea borran leahkái čiekŋalis rokki ja dagahan dan, ahte dáláš rokki siidduin 
leat gearddit earálágan geologaš hápmašuvvamat dego buolžačájáhusaid, hárjjit, 
deltaguovllut ja sandurialážat. Gáregasnjárgga máttabeale johka lea Anárjohka ja 
davábeale johka Deatnu, mii luoitá gitta Jiekŋamerrii.  

Deatnu lea álo leamašan dehálaš johtalus, maiddái šattuide. Dat lea doaibman máŋggaid davvi 
šattuid leavvanjohtalussan Jiekŋamearas siseatnamii.   

Deanuleagi ja Anárjoga leagi šattolašvuohta ođasmuvvá gulul ja dat gollá hui hearkkit. 
Šattolašvuođa ođasmuvvamis sáhttá gollat máŋga čuođi jagi, unnimustá moaddelogi jagi. 
Šattolašvuođa vánisvuohta ja ceakkovielttit lasihit erošuvnna. Maiddái čáhci ja biegga golahit 
eanavuođu. Šattolašvuođa gokčevaš váikkuhus lea maiddái uhcánaš, vuollegaš muoraid ja 
guhkes lasttahis áiggi dihtii. Deanu ja Anárjoga ceakkus johgáttit eai heive huksemii nu bures. 
Dain leat ceakkovielttit ja bávttit, mat heivejit bures boralottiid ja eanaš hárvenaš šaddošlájaid 
eallinbirasin. Huksen ceakkus vilttiide sáhttá dagahit maiddái báikkálaš eanafierramiid." 
(Gáregasnjárgga oasseoppalašlávva 26.9.2006, 40.)  

Gáregasnjárgga luonddubiras govvejuvvo oasseoppalašlávvačilgehusas čuovvovaččat:  

”Gáregasnjárga  
Gáregasnjárga lea vuobmás čoahkkebáiki. Šattolašvuohta lea guolbban gos leat eanaš beazit, 
muhto maiddái lagežat. Eatnamis šaddet čáhppesmuorjjit ja joŋat. Jekkiin, ádjagiid guoras ja 
jogaid gáttiin šattolašvuohta lea eanet máŋggabealat ja ruonás. Gáregasnjárgga davábealde 
johtá beazi lunddolaš ođasmuvvama rádjeguovlu.  

Gáregasnjárgga guovddážis davás guvlui vielti lea guhkkin geainnus ja geainnu guoras leat 
beahceguolbanat ja duoppil dáppil vistit. Guovddáža guovllus Deatnu ii olus oidno. 
Gáregasnjárgga čoahkkebáikkis eai maid oidno alla várit. Alimus Deanu guora golmma 
Áilegasas loktá easkka soames mátkki geažes gilis ja dan sáhttá oaidnit buoremusat 
máttageaidnu 92:s, ja Áŋŋelii dolvon geainnus Anárjoga guoras. Máttageaidnu 92 loktana go 
mannat nuorttas. Geainnu máttabealde leat báikkuid lagešvuovddit ja jeakkit ja davábealde 
ceaggá vári vielti. Deanu geainnus ja máttageaidnu 92:s vulget geainnut ássanguovlluide. 

Buoremus huksenbáikkit leat geainnu lagašvuođas dahje guovllut geainnus vieltti guvlui. 
Govda gáddeavádagat gos leat muorat heivejit maiddái eanadaga dáfus huksemii. Goalmmát 
ja guovddáš huksema stivrejeaddji dahkki lea Gáregasnjárgga gillistruktuvra, man sáhttá ođđa 
huksemiin viiddidit ja deahtistit olbmuid loaktima eavttuid mielde. Gáregasnjárgga gilli lea 
vuovddis guovtti geainnu luoddaearus dássidis guovllus. Gilistruktuvrra čavdudeami sáhttá 
dahkat deahtistemiin dáláš huksema dahje hábmemiin báddelágan gilistruktuvrra 
oaivegeainnuid gurrii. Gili guovddáža sáhttá viiddidit ja deahtistit mearkkašahtti negatiivvalaš 
eanadatlaš váikkuhusaid haga.” (Gáregasnjárgga oasseoppalašlávva 26.9.2006, 68.)  

Sajádatlávvabarggu várás dahkkojuvvui sierra luonddučielggadus. Luonddučielggadus 
dahkkojuvvui geasi 2021 áigge. Luonddučielggadusas dahkkojuvvui luonddutiippaid ja 
šattolašvuođa inventeren ja loddešlájaid kárten. Luonddučielggadusa mielde: ”Buohkanassii 
inventerenguovllus leat 35 čuozáhaga maid galgá vuhtiiváldit. Čáhcelága 11 § čuovvu 
čuozáhagat leat 12 stk. Luonddusuodjalanlága 42 § čuovvu ráfáiduhtton šaddošlája 
iđosráddjehusat leat 2 stk. Luonddutiippaid áitatvulošklassifiserema čuovvu váldegottálaččat 
áitatvuloš luonddutiippat leat 17 stk. Earát fuomášan veara luonddutiippat leat 4 stk. Earáide 
fuomášan veara luonddutiippaide gullet ee. váilevaččat dovddus luonddutiippat dahje čielgasit 
birrasis earálágan čuozáhagat. Lassin doppe lea guovlu mii lea lottiid dáfus mearkkašahtti”. 
(P.Kangas 2021, 8.)  

Inventerenguovllu fuomášanveara čuozáhagat ja luonddutiippat plánaguovllu davveoasis 

 

Govva 4. Válddus luonddučielggadusas. P.Kangas 2021. 

Inventerenguovllu fuomášan veara čuozáhagat ja luonddutiippat plánaguovllu 
máttaoasis  

 

 

                  Govva 5. Válddus luonddučielggadusas. P.Kangas 2021. 

Fuomášan veara šattolašvuođačuozáhagat 

 

Govva 6. Válddus luonddučielggadusas. P.Kangas 2021. 

Fuomášanveara loddešlájat

 

Govva 7. Válddus luonddučielggadusas. P.Kangas 2021. 

Eanadatstruktuvra 
Plánaguovllus lea okta Suoma váldegottálaččat divraseamos eanadatguovlluin, Áilegasa 
luondduealáhuseanadat. Áilegasa luondduealáhuseanadagat árvvoštallama mielde: 
”Áilegasa luondduealáhuseanadagat govvidit bures sámekultuvrii laktáseaddji 
luondduealáhusa, mii lea šaddan johkaleagi ja siseatnama návddašanguovlluid 
oktavuhtii. Eanadatguovllu návddašankultuvrras lea guhkes historjá ja dasa gullá olu 
meahccái laktásan árbediehtu. Guovllus leat boares sápmelaččaid bassi báikkit, dego 
Áilegas ja Suttesája. Áilegasa bigálusáidi stobuinis hábme eanadatguovllu sisa 
áidnalunddot boazodoalu dagahan eanadatollislašvuođa. Guovlu lea luondduárvvuid 
bealis earenoamáš divrras.” (Davvi-Sápmi, váldegottálaččat divrras eanadatguovllut. 
Birasministeriija 2021, 161).  

Govva 8. Válddus Davvi-Sápmi, Váldegottálaččat divrras eanadatguovllut, VAMA 2021. 
Birasministeriija & SYKE.  

Eanavuođđu  
Guovllu eanavuođđu lea GTK materiála vuođul:  

 
Govva 9. Eanavuođđu. GTK, Eanamihtidanlágádus, Esri Finland. 11/2021.  

 
 
 
 
 
 

 
 
 
 
 
 
 
 
 
 
 
 
 
 
 
 
  
Billašuvvan 
eanaguovllut  
Láva 
virgeoapmahašrá

đđádallamiin ovdan boahtán vejolaš billašuvvan eanaguovllut leat čuovvovaš čuozáhagat: sátto- ja 
sáltevuorká, Neste boares juogadančuokkis ja Gáregasnjárgga geainnu guoras ovddeš Seo báiki. 
Dáid oasis lea mihttomearrin dievasmahttit čuozáhagaid govvádusa ja árvvoštallama 
lávvaevttohusmuddui.  
 

 

HM  Hárji, delta, sanduri, šládjaluvvan ravdahápmašupmi. Eará čievra- ja 
sáttogeardi man moreana gokčá  

  
SrHk  Hárjiid olggobealat čievra- ja sáttogeardi  
Mr  Čievra- ja sáddomoreana  
Ka  Prekvártara báktevuođu ihtamat  

Govva 10. Vieltesuivehus. © Eanamihtidanlágádus 11/2021. 

Vuođđočáhceguovllut 

Govva 11. Vuođđočáhceguovllut. www.liiteri.ymparisto.fi 11/2021. 

Gáregasnjárgga vuođđočáhceguovlu man namma lea Karigasniemi, dovddaldat 1289002, lea 
Basejoga leagi hárjeráiddus ja dása gullet maiddái deltalágan gearddit. Vuođđočáhceguovllus lea 
Inarin Lapin Vesi Oy Basejoga čáziváldinbáiki ja vuođđočáhceguovlu lea klassifiserejuvvon 
luohkkái I, mii oaivvilda čáhceváldima dáfus dehálaš vuođđočáhceguovllu. Lagabus 
Gáregasnjárgga guovddáža lea maiddái vuođđočáhceguovlu man namma lea Karegasniarga, 
dovddaldat 1289012. Gažaldatvuloš vuođđočáhceguovlu lea klassifiserejuvvon luohkkái III, mii 
oaivvilda ”eará vuođđočáhceguovlu”.    

3.1.4 Huksejuvvon biras  

Čoahkkebáikegovva  
Plánaguovlu lea Gáregasnjárgga gili čoahkkebáikki guovllus. Guovllus gávdnojit smávva 
čoahkkebáikái mihtilmas ráhkadusat ja eanaguovllut mat geavahuvvojit váilevaččat. Guovlu 
lea golmma oaivegeainnu guoras, Gáregasnjárgga, Anárjoga ja Badje Deanu geainnuid 
guoras. Guovddáža bálvalusat leat eanaš Badje Deanu geainnu guoras. Ássan lea maiddái 
eanaš Badje Deanu geainnu guoras. Gáregasnjárgga ja Norgga geainnu luoddaearus lea 
stáhtaid gaskasaš rádjerasttildanbáiki ja tuollu. Eanadatlaččat čoahkkebáiki báhcá 
Anárjoga geainnu ja Gáregasnjárgga vári gaskasaš guvlui. 

Sajádatláva várás dahkkojuvvui Gáregasnjárgga huksejuvvon birrasa ja eanadatstruktuvrraid 
čielggadus. Čielggadus dahkkojuvvui geasi 2021 áigge. Čielggadusas guovlu lea juhkkojuvvon 
huksejuvvon birrasa iešvuođaid mielde oasseguovlluide. 

  
Govva 12. Válddus Gáregasnjárgga huksejuvvon birrasa ja eanadatstruktuvrra čielggadusas. 

Govva 13. Válddus Gáregasnjárgga huksejuvvon birrasa ja eanadatstruktuvrra čielggadusas, 
 
Gáregasnjárgga huksejuvvon birrasa ja eanadatstruktuvrra čielggadusa mielde:  
”Plánaguovllu gili gova dáfus eanemus mearkkašahtti ráhkadus lea Gáregasnjárgga kapealla. 
Tuolloviesus ja dan lagašbirrasis ássanráhkadusain lea kulturbirrasa dáfus mearkkašupmi gili 
historjjá ja ovdáneami dáfus. Ráhkadusat iešalddes ovddastit dan áiggi typihkalaš huksenvuogi- ja 
stiilla. Priváhta rattušalmmáidálu šilljobire plánaguovllu davveoasis Badje Deanu geainnu ja 
Anárjoga gaskkas lea buorre ovdamearka Sámi ođđasishuksenáiggi huksemis, masa biras ja 
eanadat luovvá áidnalunddot rámmaid.” (Gáregasnjárgga huksejuvvon birrasa ja 
eanadatstruktuvrra čielggadus. J.Lokio 2021, 21)  

Bálvalusat, bargosajit ja ealáhusdoaibman Plánaguovllus ja lagašbirrasis leat sihke almmolaš 
ja gávppálaš bálvalusat. Almmolaš bálvalusat leat ee. Gáregasnjárgga skuvla, Gáregasnjárgga 
dearvvašvuođadállu, tuolloviessu ja Gáregasnjárgga kapealla. Lassin guovllus lea gilisearvvi 
bajásdoallan gilidállu Sáivu. Gávppálaš bálvalusat lea ee. beaivválaš dávviriid gávppit, 
earenoamáš dávviriid gávppit ja turismabálvalusat: ee. hotealla, idjadanlanjadagat, camping 
-guovllut ja restoráŋŋat. Lassin guovllus leat árbevirolaš luondduealáhusat. Gáregasnjárgga ja 

Norgga bealde Kárášjogas, mii lea sullii 20 km Gáregasnjárggas, bálvalusaid ávkkástallan 
dáhpáhuvvá guktuid guvlui.  
Gáregasnjárgga gili čoahkkebáikkis ja dan lahkosis leat ee. čuovvovaš bálvalusat / fitnodagat:  
•  Hotel Guossi  
•  KarigasKeittiöt  
•  Sarre Oy  
•  Camping Tenorinne  
•  Karigasniemen Kauppakeskus Härkönen Oy  
•  Tenohalli  
•  Lumiporo Oy  
 
Govva 14. Badje Deanu geainnu guora gávppálaš bálvalusat. Milladefoto 6/2021. 

Govva 15. Tuollu guovlu. Milladefoto 6/2021.  

Johtalus  
Plánaguovllu čađa johtet: 
-máttageaidnu 92 (Gáregasnjárggageaidnu), manná Gáregasnjárgga Gápmasii  
o sullii 363 fievrru jándoris   
o lossa johtalus 51 fievrru jándoris  
-guovlluluodda 970 (Badjedeanugeaidnu/Deanugeaidnu), manná Gáregasnjárgga gili 
čoahkkebáikkis Deanu guora Njuorggámii  
o 498 fievrru jándoris  
o lossa johtalus 27 fievrru jándoris  
 
-goallosluodda 9704 (Anáratjohgeaidnu/Áŋŋelgeaidnu), manná Gáregasnjárgga gili 
čoahkkebáikkis Anárjoga guora Áŋŋelii  
o 131 fievrru jándoris  
o lossa johtalus 6 fievrru jándoris  
 
-Norgga geaidnu, mii maŋŋá máttageaidnu 92, guovlluluodda 970 ja goallosluodda 9704 
luoddaearus Norgga rájá guvlui  
o 389 fievrru jándoris  
o lossa johtalus 24 fievrru jándoris  
Dáid lassin guovllus leat ássama bálvalan geainnut. Stáhtaid gaskasaš rádjerasttildanbáiki 
lea mearkkašahtti johtalusa oktavuohta Norgga ja Suoma gaskasaš johtalussii. 
Rádjerasttildanbáikki bokte manná mearkkašahtti turismajohtalus Suoma bokte Norgga 
Nordkáhppii. Rádjerasttildanbáikki bokte manná maiddái áššiiddikšun- ja 
dávvirfievrridanjohtalus. 

Govva 16. Rádjerasttildanbáiki Suoma ja Norgga rájás. (Milladefoto 6/2021).  

   
Govva 17. Gaskamearálaš fievrojohtalus jándoris j.2020. © Väylävirasto 10/2021.  

Govva 21. Ohcejoga mohtorgielkáluodda. www.retkikartta.fi 11/2021.  

Huksejuvvon kulturbiras ja dološmuittut  
Dievasmahttit huksejuvvon birrasa čielggadusas.  

Gáregasnjárgga gili čoahkkebáiki lea čujuhuvvon jođus leahkki Davvi-Lappi eanagoddelávas 

sámekultuvrra, kulturbirrasa ja/dahje eanadaga gáhttema dáfus dehálaš guovlun. 

Guovllus leat dološmuitočuozáhagat:  

� Gáregasnjárgga Hávdeeanan, ássanbáikkit  
� Tenorinne, ássanbáikkit  
� Vierccaguolbba, bargo- ja válmmaštansajit 

 
 
Govva 22. Dološmuitočuozáhagat. 11/2021 Museadoaimmahat. 
 
Teknihkalaš fuolahus  
Gáregasnjárgga gili guovddáža guovlu gullá čáhcejođas- ja duolvačáhcefierpmádahkii. 
Čáziváldinbáiki lea Karigasniemi -vuođđočáhceguovllus. Duolvačáhcebuhtistanbáiki lea tuollu 
lahkosis. Guovllus lea šleađgafierbmi. Guovllus ii leat guovlluguovdasaš gáiddusliekkasfierbmi.  
 

 



23 
 

 

 

 

 

 

 

 

 

 

 

 

 

 

 

 

 

Govva 23. Čáhcefuolahusa fierpmádat plánaguovllu davveoassi. Inarin Lapin Vesi Oy 7/2021. 

Govva 24 ja 25. Čáhcefuolahusa fierpmádat plánaguovllu máttaoassi. Inarin Lapin Vesi Oy 7/2021.  

Birasgáhtten ja birashehttehusat  
Plánaguovllus lea Gáregasnjárgga duolvačáhcebuhtistanbáiki giddodagas 890403-14-123. 
Doaibmamii gávdno Lappi birasguovddáža 28.5.2009 mieđihan biraslohpi. Biraslobi mielde 
Gáregasnjárgga duolvačáhcebuhtistanbáikkis gieđahallat Gáregasnjárgga čoahkkebáikki, tuollu ja 
rádjegozihanstašuvnna duolvačáziid. Duolvačáhcefierpmádaga bires leat sullii 200 ássi.  

Dulvi  
Plánaguovlu rádjašuvvá Anárjohkii. Dulveriskkaid álgoárvvoštallan Deanu čázádatguovllu – 
raportta (EJB-guovddáš 31.10.2018) mielde Gáregasnjárga ii leat dulveriskaguovllus.  

 

Govva 26. Dulveriskkaid álgoárvvoštallan Deanu čázádatguovllus – raporta (EJBguovddáš 
31.10.2018).  

3.2 Plánendilli  

3.2.1 Lávvaguovllu guoskevaš plánat ja mearrádusat  

Váldegottálaš guovlluid geavaheami mihttomearit (VAT)  

Váldegottálaš guovlluidgeavahanmihttomearit leat oassi eanangeavahan- ja huksenlága čuovvu 
guovlluidgeavaheami plánenvuogádaga. Lága mielde guovlluidgeavahanmihttomeriid ferte 
vuhtiiváldit ja daid ollašuhttima ferte ovddidit eanagotti plánemis, gielddaid lávvabarggus ja stáhta 
virgeoapmahaččaid doaibmamis. Váldegottálaš guovlluidgeavahanmihttomeriin mearrida 
stáhtaráđđi. Stáhtaráđđi dagai mearrádusa váldegottálaš guovlluidgeavahanmihttomeriin 
14.12.2017. Mearrádus lea boahtán fápmui 1.4.2018.  

Gažaldatvuloš sajádatlávvabarggus váldegottálaš guovlluidgeavahanmihttomeriin 
vuhtiiváldojuvvo ealáhus- ja fitnodatdoaibmama ovddideapmi, rádjerasttildanbáikkiid 
ovddidanvejolašvuođaid, dulveriskaguovlluid, johtalusa ruoja ja váldegottálaččat divrras 
kulturbirrasiid dorvvasteami. Váldegottálaš guovlluidgeavahanmihttomearit mat gieđahallojuvvojit 
sajádatlávas guoskkahit vuolláisárgejuvvon mihttomeriid. 

Váldegottálaš guovlluidgeavahanmihttomearit leat:  

-Doaibmi servodagat ja suvdilis lihkadeapmi  

-Beaktilis johtalusvuogádat  

-Dearvvaslaš ja dorvvolaš eallinbiras   

-Eallinfámolaš luonddu- ja kulturbiras ja luondduriggodagat    

-Energiijafuolahus mas lea nákca ođasmuvvat   

Eanagoddelávva  
Eanagoddelávva ii leat fámus guovllus, gos lea fámus riekteváikkuheaddji oppalašlávva. Guovllus 
lea Davvi-Lappi eanagoddelávva, mii lea nannejuvvon 27.12.2007. Eanagoddelávas guvlui lea 
čujuhuvvon guovddášdoaimmaid guovlu ja guovddášgilli (c/at) lávvamerken.  

Guovllus lea jođus Davvi-Lappi eanagoddelávva 2040, man Lappi lihtu stivra máhcahii 
válmmaštallamii čoahkkimisttis 17.5.2021.  

Oppalašlávva  
Guovllus lea fámus riekteváikkuheaddji Gáregasnjárgga oasseguovllu oasseoppalašlávva, 
Gáregasnjárgga gili guovddáža guovlu, man gielddastivra lea dohkkehan 4.12.2007 ja dat lea 
ožžon lágafámolašvuođa 28.9.2011.    

Oppalašlávas guvlui lea čujuhuvvon giliguovddášavádaga (AT) oasseguovllu lávvamerken. 
Lávvamerkema mearrádusa mielde oppalašlávas čujuhuvvon deahttásut huksenguovlluide ferte 
plánet huksema dárkileappot go oppalašlávas. Oppalašlávas lea čujuhuvvon gili guovddáža guvlui 
ee. guovddášdoaimmaid guovllu (C) guovlluvárren, man huksen ii leat stivrejuvvon dárkileappot 
oppalašlávas. Sajádatlávas dahkat dárkileabbon oppalašláva stivrema deahtis gili guovllus.  

Sajádatlávva  
Plánaguovllus ii leat fámus sajádatlávva.  

Huksenortnet  
Guovllus lea fámus Ohcejoga gieldda huksenortnet.  

Huksengielddus  
Plánaguovllus ii leat fámus huksengielddus.  

Vuođđokárta  
Vuođđokártan geavahit gieldda áigeguovdilis vuođđokártta 1:2000.  

4. SAJÁDATLÁVA PLÁNEMA MUTTUT  

4.1 Sajádatláva mihttomearit  

Lávema guovlu lea Gáregasnjárgga gili čoahkkebáikki guovlu, ja lávas ferte čoavdit 
servodatstruktuvrra dáfus guovddáš huksema stivrema ja heiveheami eanadatlaččat ja 
kultuvrralaččat mearkkašahtti gilibirrasii.   

Lávvabarggu mihttomearrin lea heivehit oktii ekologalaš, eanadatlaš, kultuvrralaš, 
sosiálalaš ja ekonomalaš vuolggasajiid buoremus vejolaš vugiin. Lassin lávvabarggus 
vuhtiiváldit boazodoalu ja luondduealáhusaid dorvvasteami.  

4.2 Plánema álggaheapmi ja mearrádusat mat guoskkahit dan  

Ohcejoga gielddastivra lea mearridan čoahkkimisttis 5.11.2020 § 123 álggahit sajádatláva 
gárvvisteami.  

4.3 Oassálastin ja ovttasbargu  

4.3.1 Oasálaččat  

Mielčuovvu logahallamis leat eanaš oasálaččat, muhto dat ii govčča geange eret.  

1. Plánaguovllu ja lagaškoartiliid eananoamasteaddjit  
2. Dat, geaid ássamii, bargamii dahje eará áššiide lávva sáhttá fuomášahtti olu váikkuhit, 
dego 

�  Gáregasnjárgga gili ássit 

  �  Gáregasnjárgga gili guovllu eananoamasteaddjit ja -láigolaččat  

3. Virgeoapmahaččat 
� Lappi ealáhus-, johtalus- ja birasguovddáš  
� Lappi lihtu 
� Lappi gádjunlágádus  

� Sámemusea Siida                                                        
� Sámediggi                                                               
� Meahciráđđehus  

4. Organisašuvnnat ja fitnodagat, maid doaibmasuorggi plánemis gieđahallat                  
� Gáregasnjárgga gilisearvi rs                                                 
� Ohcejoga searvegoddi                                                            
� Inarin Lapin Vesi Oy                                                           
� Ohcejoga šleađgaoasusgoddi Os  
� Báišduoddara bálggus                                                               
� Ássiid ja fitnodagaid ovddasteaddji organisašuvnnat  

4.3.2 Johtuibidjan  

Johtuibidjanalmmuhus lea almmustahtton 9.11.2020.  

4.3.3 Oassálastin ja vuorrováikkuhusvuogit  

Gáregasnjárgga sajádatlávvabarggus ordnejuvvui álbmotdilálašvuohta Gáregasnjárggas 
9.6.2021. Gáregasnjárgga ássit ja eananoamasteaddjit ožžo gažaldatskovi, mas jerre 
juohkehačča persovnnalaš miellaguottuid mihttomeriin maid ásahit lávvabargui. Láva 
válmmaštallamis leat atnán ávkin jearahallama bohtosiid. Lassin čakčat 2021 láva dahkki 
lea leamašan vejolaš deaivat persovnnalaččat ja sagastallat lávvaevttohusa mihttomeriin. 

Oassálastin- ja árvvoštallanplána lea leamašan oaidninláhkái 9.6.2021 rájes.  

Dievasmahttit go lávvaproseassa ovdána.  

4.3.4 Virgeoapmahašovttasbargu  

Lávas lea ordnejuvvon eanangeavahan- ja huksenlága čuovvu 
virgeoapmahašráđđádallan 19.11.2021. Jearrat virgeoapmahaččain dárbbašlaš 
cealkámušaid láva válmmaštallanmateriálaš ja evttohusas.  

4.4 Sajádatláva mihttomearit  

4.4.1 Vuolggasadjemateriála addán mihttomearit  

Gieldda ásahan mihttomearit  
Gieldda mihttomearrin lea sajádatlávas heivehit oktii ekologalaš, eanadatlaš, kultuvrralaš, 
sosiálalaš ja ekonomalaš vuolggasajiid buoremus vejolaš vugiin. Plánavuloš 
eanageavahemiin sáhttit seailluhit ja bajásdoallat birrasa mii doarju báikkálaš eallinvugiid. 
Sajádatlávas ferte čoavdit servodatstruktuvrra dáfus guovddáš huksema stivrema ja 
heiveheami eanadatlaččat ja kultuvrralaččat mearkkašahtti gilibirrasii.  

Váldegottálaš guovlluid geavaheami mihttomearit (VAT)  
Stáhtaráđđi mearridii ođđa váldegottálaš guovlluidgeavahanmihttomeriin 14.12.2017. 
Mearrádus bođii fápmui 1.4.2018. Ođđa váldegottálaš guovlluidgeavahanmihttomearit leat:  
-Doaibmi servodagat ja suvdilis lihkadeapmi  
-Beaktilis johtalusvuogádat  
-Dearvvaslaš ja dorvvolaš eallinbiras  

-Eallinfámolaš luonddu- ja kulturbiras ja luondduriggodagat  
- Energiijafuolahus mas lea ođasmuvvannákca  

Gažaldatvuloš sajádatlávvaprošeavttas vuhtiiváldit ealáhus- ja fitnodatdoaibmama 
ovddideami, rádjerasttildanbáikkiid ovddidanvejolašvuođaid, dulveriskaguovlluid, johtalusa 
ruoja ja váldegottálaččat divrras kulturbirrasiid dorvvasteami. Váldegottálaš 
guovlluidgeavahanmihttomearit mat gieđahallojuvvojit sajádatlávas guoskkahit 
vuolláisárgejuvvon mihttomeriid.  

Eanagoddeláva addán vuolggasajit  

Eanagoddelávva ii leat fámus guovllus, gos lea fámus riekteváikkuheaddji oppalašlávva.  

Guovllus lea fámus Davvi-Lappi eanagoddelávva, man birasministeriija lea nannen 
27.12.2007. Eanagoddelávas plánaguovlu lea čujuhuvvon guovddášdoaimmaid guovlun ja 
guovddášgillin, lávvamerkemiin (c/at). Merkemiin čujuhit guovddášgiliid, main figgat 
seailluhit dahje gosa plánejit dálonguovllu bálvalusaid, mat heivejit huksenguovlun ja maid 
guovddáš guovlluide sáhttá sajáiduhttit viiddis guovllu ja rádjegávppi bálvalusaid, maiddái 
bođugávppi ovttadagaid.  

Govva 27. Válddus Davvi-Sámi eanagoddelávas mii lea fámus. Lappi lihtu. 

Eanagoddelávvamerkemat:  

 
 
 
 
 
 
 
 
 
 
 
Guovllus lea jođus maiddái Davvi-Sámi eanagoddelávva 2040, man Lappi lihtu stivra máhcahii 
válmmaštallamii čoahkkimisttis 17.5.2021.  

Govva 28. Davvi-Sámi eanagoddelávva 2040 evttohus 17.5.2021. Lappi lihtu.  

 Oppalašláva addán vuolggasajit 
 
Govva 29. Válddus Gáregasnjárgga oasseguovllu oasseoppalašlávas mii lea dál fámus. Ohcejoga 
gielda.  

Guovllus lea fámus Gáregasnjárgga oasseguovllu oasseoppalašlávva, Gáregasnjárgga gili 
guovddáža guovlu, man gielddastivra lea dohkkehan 4.12.2007 ja dat lea ožžon 
lágafámolašvuođa 28.9.2011.  

Oppalašlávas guvlui lea čujuhuvvon giliguovddášaváldaga (AT) oasseguovllu lávvamerken. 
Lávvamerkema mearrádusa mielde oppalašlávas čujuhuvvon deahttásut huksenguovlluide 
ferte plánet huksema dárkileappot go oppalašlávas. Oppalašlávas lea čujuhuvvon gili 
guovddáža guvlui ee. guovddášdoaimmaid guovllu (C) guovlluvárren, man huksen ii leat 
stivrejuvvon dárkileappot oppalašlávas. Sajádatlávas dahkat dárkileabbon oppalašláva 
stivrema deahtis gili guovllus. 

Sajádatlávvabarggu stivrejit guovddáš oppalašlávvamerkemat ja -mearrádusat:  



35 
 



36 
 

4.5 Sajádatlávvačovdosa molssaeavttut ja daid váikkuhusat  

4.5.1 Váikkuhusaid čielggadeapmi, árvvoštallan ja veardádallan  

Servodatstruktuvra  
Sajádatláva nuppástus ii rievdat mearkkašahtti olu guovllu servodatstruktuvrra. Guovlu lea 
čoahkkebáikeguovlu ja lávain dahkat vejolažžan čoahkkebáikái mihtilmas 
dievasmahttinhuksema ja čoahkkebáikki viidánanguovlluid. Sajádatlávain dahkat 
vejolažžan ássama ja bálvalusaid viiddideami oaivegeainnuid gurrii atnimin ávkin juo 
gárvvis geainnuid ja gieldda teknihka.  

Huksejuvvon biras  
Huksenallodat lea eanaš vielteguovlluin geardelogu bealis eanemustá I ja oaivegeainnuid 
guoras eanemustá II, vuhtii válddekeahttá juo huksejuvvon hoteallaráhkadusa, mii lea 
čujuhuvvon geardelohkun III. Vuollegis huksenallodagain dorvvastit guovllu eanadatlaš 
árvvuid nu, ahte ođđasishuksemis eai leat eanadatgovvii ja muoraid gierragiid hábmen 
eanadatsuoivvagovvii mearkkašahtti váikkuhusat.  

Sajádatlávvamearrádusain stivret koartiliid mielde oktilaš ráhkadusjoavkkuid 
hápmašuvvama, mas geavahit seamma olgoseainni oaivemateriála ja seammasullasaš 
ivnni. Maiddái gáhttu hámi ja gáhttu áli bealis huksen ferte leat koartiliid mielde oktilaš. 
Mearrádusain dorvvastit guovllu oktilaš huksenvuogi hápmašuvvama. Guovllu dáláš 
ráhkadusat leat eanaš huksejuvvon muoras, man ávžžuhit geavahit ráhkadusaid 
oaivemateriálan maiddái boahttevuođas.  

Huksejuvvon kulturbirrasa oasis sajádatlávas eai leat mearkkašahtti váikkuhusat. 
Gáregasnjárgga huksejuvvon birrasa ja eanadatstruktuvrra čielggadusa (J.Lokio 2021) 
mielde gili gova ja gili historjjá ja ovdáneami dáfus mearkkašahtti ráhkadusat leat 
Gáregasnjárgga kapealla, tuollu ja dan lagašbiras ássanráhkadusain. Priváhta rattusalmmái 
dáluid šilljobire Badjedeanugeainnu guoras lea buorre ovdamearka Sámi 
ođđasishuksenáiggi huksemis. 

Luondu  
Sajádatlávas leat vuhtiiváldán Gáregasnjárgga luonddučielggadusa (P.Kangas 2021) 
inventeremii gullevaš divrras dahje suodjaluvvon luonddučuozáhagaid ja šlájaid. 
Sajádatlávas čujuhit mearkkašahtti guovlluid lagašáhpasmuhttimii sihke eana- ja 
boazodoallogeavahussii, goas guovllus seilot birrasis loaktima ja birrasa luondduárvvuid 
doarju guovlluvárremat.  

Eanadat  
Sajádatlávas leat vuhtiiváldán guovllu sajádaga váldegottálaččat mearkkašahtti 
luondduealáhusaid eanadagas, goas huksema geavahanmihttomeriin ja huksenallodagain 
leat stivren huksema heivvolašvuođa eanadatárvvuide. Sajádatláva čuvvon huksema 
sajáiduhttimiin sáhttá váikkuhit dása, ahte guovllu huksema stivren lea hálddus guovllus ja 
huksen lea čohkkejuvvon dihto sajiide, oaivegeainnuid gurrii ja gili guovddáža guovllu 
lahkasii.  

Johtalusa ja teknihkalaš fuolahusa ordnen  
Sajádatlávas čujuhit ođđa gáhttaguovlluid huksensajiide. Gáhtat čuvvot eanaš boares 
geaidnovuođuid ja gárvves geaidnolinnjáid. Čoahkkebáikki dievasmahttinhuksemis ja 
viidáneamis atnit ávkin gárvves eanageaidnofierbmi. Maiddái juo gárvves čáhce- ja 
duolvačáhcefierpmi atnit ávkin ássanguovlluin dievasmahttinhuksemis ja viidáneamis.  

Doidásančázit 
Doidásančáziin oaivvildit arve- dahje suddančázi eatnama alde, ráhkadusaid gáhtuin dahje 
eará seammalágan sajiin man jođihit eret. Plánaguovllus eai leat gielddalaš 
arvečáhcebohccit. Doidásančáziid hálddašeami dikšot giddodagaid guovdu. Huksenlobi 
oktavuođas ferte ovdanbuktit plána doidásančáziid gieđahallamis ja doidásančáziid ferte 
vuosttamužžan figgat hálddašit ádjagiiguin ja addit njammasit huksenbáikkis. Guovllus eai 
leat gávdnon oppalaš váttisvuođat doidásančáziid hálddašeamis. 

Guvlui eai leat čujuhuvvon mearkkašahtti ođđa huksenguovllut earáid osiid bealis go 
Gáregasnjárgga geainnu guora industriija- ja fitnodathuksema guovllut. Viiddit oktilaš 
huksenguovlluid ollašuhttimis ferte vuhtiiváldit earenoamážit doidásančáziid hálddašeami 
ollislašvuođa. Lávas ii leat gehččojuvvon dárbbašlažžan čujuhit sierra doidásančáziid 
hálddašeapmái laktáseaddji guovlluvárremiid. Doidásančáziid hálddašeami guovllus čoavdit 
loahpalaččat giddodaga guovdu čovdosiin biras- ja huksenlohpemeannudeami oktavuođas. 
Ođđa gáhtaid ja boares gáhtaid divvumiid oktavuođas lasihit dárbbu mielde gáhtaguovlluid 
doidásančáhcefierpmádaga. 

Ekonomiija  
Lávva dahká guvlui vejolažžan dievasmahttinhuksema ja gili čoahkkebáikki viidáneami, 
goas guovlluid ollašuhttimis leat váikkuhusat gieldda vearroboađuide ja gili čoahkkebáikki 
bálvalusaid ovddideapmái ja guovllu ja gieldda eallinfámolašvuhtii.  

Dearvvašvuohta ja dorvvolašvuohta 
Lávas eai leat čujuhuvvon dearvvašvuođa dahje dorvvolašvuođa uhkideaddji doaimmat. 
Guovllu duolvačáhcebuhtistanbáiki čuovvu biraslobi, iige sajádatlávva leat čujuheamen 
nuppástusaid doaibmamii. 

Sierra álbmotosiid doaibmanvejolašvuođat lagašbirrasis  
Čoahkkebáikki guovllus leat buorit vejolašvuođat sierra álbmotosiid doaimmaide dego 
ovdamearkka dihtii almmolaš báikkálaččaid deaivvadanbáikkit ja 
lagašáhpasmuhttinguovllut ja daid máđijat. Guvlui várret bálvalusaide oaivvilduvvon 
huksema, mii buorida lagašbálvalusaid ja daid olaheami oanehis mátkkiid geažes maiddái 
vuodjinfievrruid haga.  

Sosiálalaš dilit ja kultuvra  
Guovllus dorvvastit sámekultuvrra ja sámegiela bajásdoallama ja ovddideami ee. 
vuhtiiváldimin lávvabarggus báikkálaš diliid ja huksenvejolašvuođaid.  

Dulvi  
Gáregasnjárgga čoahkkebáiki ii leat dulveriskaguovllus, dasgo gáddevielti lea nu olu čázi 
bajábealde. Guovllu huksema čujuhit doarvái bajás Anárjoga vejolaš dulveallodagas.  

Earát váikkuhusat  
Lávas eai leat earát mearkkašahtti váikkuhusat.  

4.6 Birrasa hehttejeaddji dahkkit  

Guvlui eai leat čujuhuvvon birrasa hehttejeaddji doaimmat. Guovllus johtet unnán fievrrut 
iige johtalusa ruodja árvvoštallojuvvo dagahit hehttejeaddji ruodjaváikkuhusaid go 
vuhtiiváldit leavttu ja johtalusmeari. Lappi johtalusvuogádaga 2040 mielde vuordit, ahte 
Gáregasnjárgga geainnu ja Badje Deanu geainnu johtalus lassána jagi 2040 rádjái 1–99 
fievrru jándoris ja Anárjoga geainnu johtalus geahppána 0–99 fievrru jándoris.  

4.7 Molssaeavttut, válljen ja ákkat 

Sajádatlávas eai leat dahkkojuvvon molssaeavttut.  

4.7.1 Miellaguottut ja daid vuhtiiváldin  
Láva válmmaštallanmuttus lea dahkkojuvvon vuolggasadjejearahallan guovllu 
báikkálaččaide ja eanaoamasteaddjiide. Lávvaevttohusa dahkamis leat adnojuvvon ávkin 
jearahallama vástádusat. Lassin válmmaštallanmuttus lei vejolaš deaivat ja sagastallat 
persovnnalaččat láva dahkkiin lávvaevttohusa mihttomeriin. Lávvačilgehusa mielddusin 
leat vástádusraporttat válmmaštallanmateriála ja evttohusa gullamis ja daid vástádusain go 
lávvaproseassa ovdána. 

5. SAJÁDATLÁVA GOVVÁDUS  

5.1 Láva struktuvra  

5.1.1 Mihttodallan  

Plánaguovllu viidodat lea oktiibuot sullii 152 há.  

Guovllus čujuhuvvojit eanaš vistehuksema guovllut (AP, AO), oktiibuot sullii 37,8 há, viste- 
ja fitnodathuksema guovllut (AL) oktiibuot sullii 10,6 há. Turismabálvalusaid guovlu (RM) 
čujuhuvvo oktiibuot sullii 4,7 há, earenoamášguovllut (EH ja EV) čujuhuvvojit oktiibuot sullii 
2,5 há, industriijaguovllut (T) oktiibuot sullii 0,7 há ja almmolaš ráhkadusaid guovllut (Y, YL 
ja YK) oktiibuot sullii 2,9 há. Ruonáguovllut (VL ja M) čujuhuvvojit oktiibuot sullii 77,6 há.  

Sajádatlávas guovllu sullii 50 ollašuvvan huksenbáikki šaddet guovttegeardánin ja 
sajádatláva mielde guvlui lea vejolaš hábmet sullii 50 ođđa huksenbáikki, goas 
huksenbáikkiid ollislašmearri sajádatlávvaguovllus livččii sullii 100 huksenbáikki.  

5.1.2 Bálvalusat  

Plánaguovllus gávdnojit čoahkkebáikái mihtilmas bálvalusat. Lávas dorvvastit priváhta 
ja almmolaš bálvalusaid ja daid ovddideami.  

5.2 Birrasa kvalitehta guoskevaš mihttomeriid ollašuvvan  

Sajádatlávas vuhtiiváldit guovllu guovddáš sajádaga eanadatbirrasis. Dat gáibida 
huksema sajáiduhttima ja huksenallodaga stivrema.  

5.3 Láva váikkuhusat  

5.3.1 Váikkuhusat  

Eanemus mearkkašahtti váikkuhusat čuhcet servodatstruktuvrii sihke viste- ja 
bálvalushuksema gáibádusaide. Váikkuhusat leat govviduvvon sajis 4.5.1.  

5.3.2 Láva gaskavuohta váldegottálaš guovlluidgeavahanmihttomeriide  

 

Váldegottálaš 
guovlluidgeavahanmihttomearit 
 

Sajádatlávva 

 
Doaibmi servodagat ja suvdilis 
lihkadeapmi 
 
Luovvat vejolašvuođaid ealáhus- ja 
fitnodatdoaibmama ovddideapmái 
sihke álbmotovdáneami gáibidan 
doarvái buorre ja máŋggabealat 
vistebuvttadeapmái.  
 
Luovvat vejolašvuođaid unnán čitna ja 
resursabeaktilis servodatovdáneapmái, 
mii geavaha vuosttamužžan juo gárvvis 
struktuvrraid. 
 
 
Ovddidit bálvalusaid, bargosajiid ja 
astoáiggi guovlluid buorre olaheami 
sierra álbmotosiid dáfus.  
 
Ovddidit vázzima, sihkkelastima ja 
oktasašjohtalusa. 
 
 
Beaktilis johtalusvuogádat 
 
Dorvvastit riikkaidgaskasaččat ja 
váldegottálaččat mearkkašahtti 
johtalusaid bissovašvuođa ja 
ovddidanvejolašvuođaid sihke 
riikkaidgaskasaččat ja váldegottálaččat 
mearkkašahtti rádjerasttildanbáikkiid 
ovddidanvejolašvuođaid. 
 
Dearvvaslaš ja dorvvolaš eallinbiras
 
Ráhkkanit earenoamáš 
dálkefenomenaide ja dulvviide ja 
dálkkádatnuppástusa váikkuhusaide. 
Ođđa ráhkadusat huksejuvvojit 
dulveriskaguovllu olggobeallái dahje 
dulveriskkaid hálddašit muđui. 

 
 
 
 
Sajádatlávas čujuhit bálvalus- ja 
fitnodathuksemii huksenguovlluid. 
Ássanguovllut čujuhuvvojit sajádatlávas 
álbmotovdáneami mielde. 
 
 
Sajádatlávas čujuhit dáláš čoahkkebáikki 
guvlui dievasmahttinhuksema ja 
čoahkkebáikki viiddidanguovlluid, main 
atnit ávkin juo gárvvis geaidnofierbmi ja 
gieldda teknihka fierbmi. 
 
 
 
Sierra álbmotosiid lea álki olahit 
sajádatlávas čujuhuvvon guovlluid. 
 
 
 
Gili guovllu servodatstruktuvrra ferte 
plánet nu, ahte dahkat vejolažžan vázzin- 
ja sihkkelluotta johtima ja olaheami. 
 
 
Sajádatlávain dorvvastit 
riikkaidgaskasaččat ja váldegottálaččat 
mearkkašahtti johtalusaid bissovašvuođa 
ja ovddideami ja rádjerasttildanbáikki 
ovddideami. 
 
 
 
 
 
 
Huksema sajáiduhttit doarvái bajás vejolaš 
dulveriskka guovlluin. 

Eastadit ruojas, doarggástusas ja 
fuones áimmus boahtti biras- ja 
dearvvašvuođavahágiid. 
 
Vahátlaš dearvvašvuođaváikkuhusaid 
dahje lihkohisvuođariskkaid 
dagaheaddji doaimmaid ja 
váikkuhusaide hearkkes doaimmaid 
gaskii ferte guođđit doarvái stuorra 
gaskka dahje hálddašit riskkaid eará 
vugiin. 
 
Vuhtiiváldit servodaga ollislaš 
dorvvolašvuođa dárbbuid, 
earenoamážit rádjegoziheami dárbbuid 
ja dorvvastit dáidda dárbbašlaš 
guovlluguovdasaš 
ovddidanvejolašvuođaid ja 
doaibmanvejolašvuođaid. 
 
 
 
Eallinfámolaš luonddu- ja 
kulturbiras ja luondduriggodagat 
 
Fuolahit váldegottálaččat divrras 
kulturbirrasiid ja luondduárbbi árvvuid 
dorvvasteamis.  
 
 
Ovddidit luonddu máŋggahámatvuođa 
dáfus divrras guovlluid ja ekologalaš 
oktavuođaid seailuma.  
 
Fuolahit áhpasmuhttingeavahussii 
heivvolaš guovlluid reahkkámis ja 
ruonáguovlluid fierpmádaga 
jotkkolašvuođas.  
 
Fuolahit sámekultuvrra ja -ealáhusaid 
dáfus mearkkašahtti guovlluid 
seailumis. 

 
 
 
Stivremin huksema vuhtiiváldit ruojas ja 
doarggisteamis boahtti hehttejeaddi 
váikkuhusaid. 
 
Stivremin huksema vuhtiiváldit vejolaš 
dulvviid, ruoja, johtalusa ja vuođđočáziid 
suodjaleami. 
 
 
 
 
Sajádatlávvaguovlu rádjašuvvá 
riikkarádjái ja guovllus lea 
rádjerasttildanbáiki ja tuollu. Lávain dahkat 
vejolažžan rádjegoziheami ovddideami. 
 
 
 
 
 
 
 
 
 
Lávas vuhtiiváldit ja dorvvastit 
váldegottálaččat mearkkašahtti 
sámekultuvrra eanadat- ja kulturbirrasa 
árvvuid. 
 
Sajádatlávas vuhtiiváldit 
luonddučielggadusa čuovvu oktavuođaid 
seailuma. 
 
 
Ássanguovlluid oktavuhtii čujuhit 
lagašáhpasmuhttinguovlluid. 
 
 
Gáregasnjárgga gili guovllus dorvvastit 
sámekultuvrra dáfus mearkkašahttu 
guovlluid seailuma. 

5.3.3  Láva gaskavuohta eanagoddelávvii  

Eanagoddelávva ii leat fámus guovllus, gos lea fámus riekteváikkuheaddji oppalašlávva. 
Sajádatlávva ovddida eanagoddeláva ollašuhttima.  

5.3.4 Láva gaskavuohta oppalašlávvii  

Guovllus lea fámus riekteváikkuheaddji oasseoppalašlávva. Sajádatlávva čuovvu 
oppalašláva stivrenváikkuhusa. Huksema sajádat, huksenvuoigatvuohta ja huksenallodat 
leat čujuhuvvon oppalašláva čuovvumiin. Sajádatlávas lea vuhtiiváldojuvvon sámekultuvra 
eanangeavaheami plánema ja huksema guovddáš vuolggasadjin. Huksema 
heivvolašvuođa mearkkašahtti kulturbirrasii lea dorvvastuvvon nu, ahte huksen lea 
stivrejuvvon oktilaš huksenguovlluide, iige huksen dáhpáhuva rabas ja eanadatlaččat 
mearkkašahtti sajiide.  

5.4 Lávvamerkemat ja mearrádusat  

5.5 Nomenklatuvra 

Sajádatlávas čujuhit gáhttaguovlluid, maid namahit dáláš ollašuvvan geainnuid namaid 
mielde ja ođđa gáhtaguovllut namahuvvojit sajádatlávas.  

6. SAJÁDATLÁVVAGUOVLLU OLLAŠUHTTIN JA ČUOVVUN  

6.1 Ollašuhttima stivrejeaddji ja áiccalmahtti plánat  

Sajádatláva oktavuođas gárvvistedje áiccalmasgovaid Gáregasnjárgga geainnu gurrii boahtti 
fitnodat- ja bálvalusguvlui. 

6.2 Ollašuhttin ja álggaheapmi  

Láva ollašuhttima sáhttá álggahit dalánaga go dat boahtá fápmui.  

6.3 Ollašuhttima čuovvun  
Láva ollašuhttima bearráigeahččá gieldda huksenbearráigeahččan huksen- ja doaibmabidjolobiid 
mieđiheami oktavuođas. 
 
23.4.2022     Ari Pesonen,  inšenevra (YAMK)   

 

 

Govat 32 ja 33. Vinjuáiccalmahttingovva fitnodat- ja bálvalusguovllus. J.Lokio 23.4.2021.  

